
Donostian, G ipuzkoako D iputazio  jau re g ian , 1978eko  U zta ila ren  
28an , arra tsaldeko  4e tan , b ildu  d irá: L. V illasan te  buru, J. H a ritsc h e lh ar  
buruordezko, J .L . D a va n t, X . D ih arce , J. H ir ia r t -U rru ty , A. Ir ig a ra y , P. 
L afitte , E. L a rre , L. M itxe le n a , J .M . Satrustegi eta A. Z ava la  euskaltzain  
ja u n a k ; L. Akésolo, N . A lzó la , M . A txaga, P. C h arritton , X . G arm end ia , 
J .M . Lekuona, J.A . L etam endia , J .L . L izundia , J.A. R etolaza, M . Zarate , A. 
Z atara in , J.J. Z earre ta  eu skaltza in  lag un tza ile , J. San M a r t in  Id a z k a ri  
déla.

Lojendio eta L arzab a l ja u n e k  ezin e to rria  ad ie raz i dute.
Ohin den o to itzarek in  hasi da b a tza rra .
Ekaineko  b a tza r ag iría  onartu  da.

a) H A R R E M A N A K :

Id a z k a r i ordezkoak h a rtu  d iren  lib u ru  zerrend a ira k u rr i  du eta  
em aileei eskerrak em atea erab ak i da.

C IE M E N , Centro In te rn a c io n a l E scarré sobre les M ino ries  Etniques i 
Nacionals delakoaren  gom ita jaso da. A bad ia  de Cuixá (6 6 .5 0 0  Prades. 
France) delakoan A buztuaren  16 tik  23 b ita rtea n  izango d ituzten  b ilere ta - 
ra.

Kepa Enbeita "U rre tx in d o rra ” zenaren  ja io tz a  ehunerteburuko  ome- 
n a ld ia r i E u ska ltza in d iaren  babesa em atea erab ak i da. O m enald i hau  B er
garako B iltz a r  egunetan izango da. Ira ila re n  4 tik  9ra , b a in a  arratseko  
9etan  izango d irá  h itza ld ia k  M u x ik a n  eta bertako  p ro gram a osatzen  
duten euskaltzainek B e rg ara tik  jo a n  ezin ik ez dute.

J.J . Z earre tak , ondoko egunetan Donostian, Iru ñ e a n  eta E ibarren  
irakas le  titu lu rak o  egingo d iren  etsam inen b e rri em an du.

b) GOIZEKO B IL K U R E N  B ERRI:

Goizeko b ilku re tan , ja u n  h au k b ildu  d irá: L. V illasan te , b uru , J. 
H a ritsc h e lh ar, J.L . D a v a n t, L. M itxe le n a , A. Z ava la , P. L a fitte , X . D iharce, 
A. Ir ig a ra y , J. H ir ia r t -U rru ty , E. L a rre , J .M . Satrustegi, J. San M a rtin , 
J .M . Lojendio, L. Akésolo, N . A lzó la, J.L . L izu n d ia , J.J. Z earre ta  eta J.A. 
L etam en d ia  ja u n a k , beraz, euskaltza inak , eta "E u sk ara  eta  euskal lite ra -  
tu ra re n  lek u k o a k" izeneko batzordekoak.

Lehendabizi, atzo, M a tie n a n  (A badiño-B izka ia ) Z uzend aritzak  egin 
zuen b a tza rra re n  b erri em an da. "B a i E u s k a ra ri’ ' kan p a in aren  ondorenak

aztertu ziren eta esku artean ditugun beharrizanak: barne azpiegitura 
hobetzea eta bizkortzea; Ordezkaritzetako lankideen egoera sendotzeaz 
eta hauei eman behar zaien laguntza: CharritTon, Lafitte, Knorr eta 
Satrustegi jaunak ari baitira eginkizun hoik betetzen; Bergaran egingo 
den Euskaltzaindiaren VIII. Biltzarra eta bertarako "Siadeco"k egiten 
diharduen soziologi-estadistika azterketa; aditz batuaren argitalpenaren 
mentsa Hitz egin deritzan oinharrizko euskararen finantziaketa; Euskara
ren Liburu Zuriaren kreditoa garbitzea; Estudio Socio-lingüístico del Eus
kararen laburpena prestatzea eta argitaratzea. Egintza hauek la milioi 
pezetako zuloa uzten digutela kalkulatu zen, eta ''Bai Euskarari” kanpai- 
natik jaso denarekin lehen lehenik horren betebeharra agertu zen. Zuzen- 
daritzakoak ondoren "Bai Euskarari" kanpainaren antolatzaileekin bildu 
ziren, lanaren lehen kontu ematea agertzeko eta finantzabideen jarraipe- 
na eta iraupena aztertzeko. Finantziabide hoietarako Zuzendaritzak pro
posatzen du Ekonomi Kontseilu bat osotzea, alde batetik kanpaina era
man dutenekin, eta bestetik Euskaltzaindiaren ordezkariak: diruzaina eta 
ekonomi eragilea, beren karguen arrazoiengatik eta kargurik ez duen eus
kaltzain bat. Euskaltzaindiaren ordezkari hoien esku egongo litzateke 
kontu begiratzea bestalde.

Lehen izendaturikoetatik landa, beste premia batzu ere aipatu dira: 
"Euskara eta euskal literaturaren lekukoen" bilduma eratzeaz eta argita- 
ratzeaz; liburutegia antolatzeaz eta osotzeaz; ordenadore lanez, publizita- 
teaz; Udal Izendegia argitaratzeaz; etb. Datorren urtean, Seber Altuberen 
mendeurrena dela eta antola daitezen Biltzar biez ere hitz egin da, bata 
gramatikari buruzkoa eta bestea Nazioarteko euskalari eta euskal linguis- 
ten mailakoa. Txosten hau onhartzen da, eta baita ere, funtsean behin- 
tzat, agertutako asmoak.

Euskara eta euskal literaturaren lekukoak,

Gai hontaz Euskaltzainburuak txosten bat irakurtzen du berriz, hots, 
Ekaineko Euskaltzaindiko bileran irakurri zuen berbera, puntu batzu 
zehaztuz.

Villasantek, A. Zavala eta L. Mitxelena euskaltzainek eginiko txoste- 
nen asmoa jasotzen du lehendabizi. Ondoren, bilduma honen garrantzi eta 
beharrizan gorria; zer argitara, ñola eta nork nabarmenduz.

Gero hauetariko puntuz puntu azaldu eta oharrak egin dizkiote.

Azkenez, eraskin gisara zera proposatu du, hots, euskal literaturako 
egile eta lan nabarmenen zerrenda; hasi XVI. mendean eta egunerarte- 
koa.

d) "BAI EUSKARARI" KANPAINAREN AURRE KONTU EMATEAZ:

J.J. Zearreta ekonomi arduradunaren txostena, asmoa sortzetik, 
kanpainaren historia eta ondorioa adierazi ditu. Eskerrak eman beharrez- 
koen artean, jaun hauk azpimarkatu ditu: "Aurman” publizitate etxeko E. 
Ibabe, eta J.M. Beaskoetxea; I. Azpitarte eta P.M. Basañez jaialdi eratzai- 
leak; J. Castañares finantza-gizona; J.M. Covian saleroslea; A. Elorriaga 
ekonomilaria; I. Juaristi ekonomilaria. Hoiez gainera, baita ere N. Baste-

rretxea artista, kanpainarako irudigina eta T. Monzon euskaltzain lagun- 
tzailea bertarako kantagilea den aldetik. Euskaltzaindikoen artean, kan
paina hontako lanetan gogotsu aritu diren, J. San Martin, J.M. Satrustegi, 
E. Knorr, J.L. Lizundia, J. Intxausti, J.J. Zearreta bera, "Jakin” eta "U- 
zei" taldekoak eta kanpainaren arduradun izendatu zen X. Gereño. Diru 
bilketan sarrerak 55.000 .000  pezetara igo dira; izan diren gastoak, 
prentsa-irratieako publizitate, material erosten eta zenbait liberaturen 
ordaintzez, 20 .000.000 pezeta. Beraz, irabaziak 35.000 .000  pezetara 
igotzen dira. Oraindik, bilketak amaitu gabe daudenez, geroago emango 
dira kontu zehatzagoak. Diru biltzeko iturri asko idekirik gelditzen zaizki
gu ondoko urteetarako eta posible izango zaigu urtero hogetamar milioitik 
gora biltzea.

J.M. Satrustegik, gehigarriz, oharpenak egin ditu, kanpainaren 
ekintzari buruz eta jasotzen dugun diruz ditugun zenbait asmo agertuz, 
bereziki barne egituraz, lekukoen bildumaz, kanpoko euskalari eta euskal 
linguisten Nazioarteko Symposium bat egiteaz eta abar.

"Bai Euskarari" kanpaina hau déla eta, Volksunie alderdiko flamen- 
dar diputatuek domina bat eman digute, beren oroiz, eta Getxoko "Itxas- 
argi” elkarteak hiri hartan eratutako jaialdian kopa bat eman zigun. Guz
tiei eskerrak ematea erabaki da.

e) BERGARAN EGINGODEN EUSKALTZAINDIAREN VIII. BILTZARRE
KO EGITARAU AGERTZEA:

J.L. Lizundiak sailkaturik eman ditu antolakizun, soziologia eta esta- 
distika eta hizkuntza batzordeen programak. Hitzaldi gelak entzungailuz 
ñola eratuko diren, hitzaldien inguruan izango diren jaialdiak eta abr., 
Gero, hitzaldiak zertan diren eta hauen ordenamendua. Azkenik, hartu 
diren txostenen zerrenda irakurri du.

J.A. Letamendiak gaineratu ditu zenbait ohar, batez ere etorri diren 
txostenei buruz.

f) EUSKAREN IZTERLENGUSUAK DIRELA ETA:
L. Mitxelenaren txostena. Laguntza bati lotzeko, lehen lehenik oina

rrizko bibliografiaz jabetzearen premia agertzen du. Gure arteko askok, 
hontaz axola guti agertzen dutenez hutsune larri bezala salatzen du, zen
bait adibide agerreraziaz.

Ohi den otoitzarekin amaitu da batzarra.

Euskaltzainburna  
Luis Villasante

Idazkaria 
Juan San Martin


